
UKUQALISWA KWEMIQATHANGO YOKUSETYENZISWA KWAMANZI 

 

 

Imbalela eqatha kunye nokuhla okukhulu kothamo wamadama agcina amanzi yenze kwayimfuneko 

engxamisekileyo ukuqaliswa kwemiqathango yokusetyenziswa  kwamanzi kuMasipala waseLangeberg. 

 

Isimo sentlekele kwiphondo sele sibhengeziwe eNtshona Koloni ngomhla wama-24 Meyi 2017 kwaye 

nesimo sentlekele sikamasipala naso sibhengeziwe kulo mmmandla wolawulo lukaMasipala 

waseLangeberg ngomhla wama-20 Juni 2017. 

 

Malunga nale ngxaki yamanzi kunye nesi sibhengezo senziweyo ngenxa yesimo sentlekele kwiphondo, 

inkulumbuso yaseNtshona Koloni ikhuphe izikhokhelelo ezinxulumene nendlela yemiqathango 

yokusetyenziswa kwamanzi aselwayo emakhaya nakwimizi-mveliso, njengoko ziqulethwe kwiShedyuli  

epapashwe kwiGazethi yePhondo yangoLwesihlanu, umhla we-4 Agasti 2017. Ubuninzi bamanzi 

angacocwanga kuMasipala waseLangeberg aphuma kwinkqubo yoMbutho olawula aManzi Akumadama 

kaRhulumente iGreater Brandvlei(i-GBGWS), nelawulwa nguMbutho Wabasebenzisa Lamanzi 

baseCentral Breede River. 

 

Eyona ndlela isebenzayo yokunciphisa kokusetyenziswa kwamanzi ngexesha lokunqongophala kwawo 

kukuba kunyuswe iintlawulo zokusetyenziswa kwamanzi ngokugqithisileyo.  Iirhafu ezikhethekileyo 

ezimalunga nemiqathango yokusetyenziswa kwamanzi ziqukiwe kwiirhafu zika2017/18 kwaye 

sizakuqaliswa.  Lento inokwenziwa. Ezinye iindlela ezahlukeneyo zokuthintelwa kokusetyenziswa 

kwamanzi nazo ziqukiwe kuMgaqo-Nkqubo wokuLawulwa kweMbalela futhi uzakufakwa 

ngokunyanzeliswa nqonqo komthetho. 

 

 

 Amanqanaba amathathu emiqathango yokusetyenziswa kwamanzi aqukiwe kuMgaqo-Nkqubo 

wokuLawula Imbalela kaMasipala waseLangeberg nohambisana nemiqathango yesabelo samanzi 

esetyenziswa nguMbutho olawula Amanzi Akumadama kaRhulumente iGreater Brandvlei (i-GBGWS) 

kunye nalawo afumaneka kweminye yemithombo yethu. 

 

 

 

NGOKUSEKELWE KWEZI ZIBAKALO INQANABA LESI-2 YEMIQATHANGO YOKUSETYENZISWA 

KWAMANZI,  IZA KUFAKWA KWINTSEBENZO UKUSUSELA  MGOMHLA WE-15 OKTHOBA 2017. 

 

Amanzi ekujongwe ukuba angasetyenziswa  kwinqanaba lesi-2 semiqathango ethintela ukusetyenziswa 

kwamanzi ngumyinge wama-50 ekhulwini kumakhaya nakumashishini kunye nomyinge wama-75 

ekhulwini anokusetyenziswa yimizi-mveliso. Ukusetyenziswa kwamanzi ngumntu wonke  kuzakubekwa 

phantsi kweliso eleke nyanga kwaye imiqathango ethintela ukusetyenziswa kwamanzi enqoqo 

izakumiselwa ukuba  umthamo wamanzi ebekujoliswe ukuba angasetyenziswa awufikelelwanga. 

 



Amanyathelo okuthintela kwiNqanaba lesi-2 semiqathango yokusetyenziswa kwamanzi ngala 

alandelayo: 

a) Ukunqunyanyiswa kwayo yonke imibhobho yokunkcenkceshela ehamba phantsi komhlaba (“i-
leiwater”) eMcGregor naseRobertson. 

b) Akukho kunkcenkceshelwa kweegadi kusetyenziswa amanzi kamasipala. 

c) Isohlwayo ngokuvisisana neCandelo lika-75 A loMthetho weeNkqubo zikaMasipala, esili-khulu 
ekhulwini se-akhawunti yakho yentlawulo yenyanga ngokusebenzisa uqhithise kwiilitha ezi-15 
zamanzi owasebenzisele indlu ngenyanga. Kuquka nezindlu zabahlwempuzekileyo. 

d) Akukho kunkcenkceshelwa kwamabala ezemidlalo, amabala ebhola yeqakamba, okuluhlaza 
kumabala egolufa, okuluhlaza kumabala ebhola eqenqwayo , ngaphandleni kokuba usebenzisa 
awakho amanzi.  

e) Akukho kugcwaliswa kwamachibi okuqubha. 

f) Akukho kuhlanjwa kweemoto ngemibhobho nokuba ngeyaluphina uhlobo kuquka 
namashishini ashishina ngokuhlamba iimoto. 

g) Ukunyanzeliswa kwanokusetyenziswa nqongqo kwezinto ezilungiselelwe ukutsalela 
iminxeba yokuvakalisa izikhalazo kwanokubika ngabantu abangawathobeliyo lamanyathelo 
alemiqathango. 

h) Ukucebisana nabo basebenzisa amanzi amaninzi kumacandelo emizi-mveliso 
nakumashishini ngokubonakala kwabo kwinkqubo yeentlawulo.  

i) Ukufakelwa kwezixhobo ezizithinteli zokuphuma kwamanzi kwabo basebenzisa amanzi 
ngokungahambisani namanyathelo emiqathango yokusetyenziswa kwamanzi. 

j) Nabani na owaphula lemiqathango uzakuba netyala lokwaphula umthetho kwaye uza, 
akufunyanwa enetyala, uyakuba nesigwebo sentlawulo ngokupapashwa kwayo kuluhlu 
lweentlawulo zonyaka. 

 

Iirhafu zamanzi zika2017/18 (aziyiquki i-VAT) zokusetyenziswa kwamanzi emakhaya njengoko kuboniswa 

kwisicangca esingezantsi siquka neentlawulo ezizakusetyenziswa kumanqanaba awohlukeneyo 

emiqathango yokusetyenziswa kwamanzi: 

 

Ukusetyenziswa 
kwamanzi 
ngenyanga(kl) 

Iintlawulo 
zesiqhelo 

Isigaba soku-1 
Zerhafu 
yemiqathanga 
Yokusetyenziswa 
Kwanzi 

Isigaba sesi-2 
Zerhafu 
yemiqathanga 
Yokusetyenziswa 
Kwanzi 

Isigaba sesi-3 
Zerhafu 
yemiqathanga 
Yokusetyenziswa 
Kwanzi 

0 – 6 R 2.30 R 2.30 R 2.30 R 2.30 

6 – 15 R 5.40 R 5.40 R 5.40 R 16.20 

15 – 30 R 5.64 R 5.64 R 11.28 R 16.92 

30 – 40 R 5.90 R 8.85 R 11.80 R 17.70 

40 – 60 R 7.55 R 11.33 R 15.10 R 22.65 

Ngaphezu kwe-60 R 7.88 R 11.82 R 15.76 R 23.64 



Ezinye iingcebiso ngendlela onokonga ngayo amanzi ekhaya zezi zilandelayo: 

 

 Thatha ixesha elifutshane xa ukwishawa kwaye uwacime amanzi ngoxa usimela isepha, uphinde 

uwavule kwakhona xa uzipula. 

 Qinisekisa ukuba ugcwele umatshini wokuhlamba impahla nowokuhlamba izitya phambi kokuba 

uqalise ukuwusebenzisa. 

 Nciphisa isixa samanzi owasebenzisela ukugunxula indlu yangasese ngokuthi ufake imbhodlela 

yeplastiki ka-2 litha egcwele ngamanzi phakathi kwintanki lamanzi lendlu yangasese. Oku 

kungakongela ukuyotsho kwiilitha ezingama-7 300 zamanzi eleke nyaka. 

 Xa uhlamba izitya ngesandla, musa ukuwayeka abaleke amanzi xa upula izitya. Kwaye ukuba 

unesinki ezimbini ezidibeneyo, gcwalisa enye ngamanzi anesepha enye uyigcwalise ngamanzi 

acocekileyo okupula.  

 Faka izixhobo ezizakumpompela amanzi asebenzileyo (asuka kumatshini wokuhlamba impahla, 

kwiisinki, kwiishawa kunye nebhafu)  ukuze ayokungena egadini. 

 

 

Egadini 

 

 Tyala izityalo zemvelo ezizakwazi ukumelana nobushushu obugqithisileyo nezifuna amanzi 

amancinci. 

 Dibanisa izityalo ezidinga ukunkcenkceshelwa ngokufanayo kunye, khonukuze ungazinkcenkcesheli 

ngokugqithisileyo ezo zidinga ukunkcenkceshelwa ngokwahlukileyo.  

 Beka into ezakuqhuma ijikeleze imithi kunye nezityalo.  Ukuziqhuma kuzakuthibaza ukutsha 

kwamanzi kudimaze nokukhula kokhula.  

 Awona maxesha alungele ukunkcenkceshelwa kwegadi yakho kuse kuphumumeni nasekutshoneni 

kwelanga. Unkcenkceshele phakathi kuka-10 kusasa kunye no-6 emva kwemini, (ngoxa ilanga limile) 

akuvumelekanga 

 Yinkcenkceshele ngokwaneleyo ingca yakho ukuze ubumanzi bufikelele kwiingcambu. Umshizo 

ongephi ungenza amanzi atshe msinyane. 

 Tyala ngexesha elifanelekileyo. Kwiindawo ezifumana iimvula zasebusika, uzakunyanzeleka utyale 

ekwindla  kunye nasekuqaleni kobusika khonukuze izityalo zibenethuba lokumilisela iingcambu zazo 

phambi kokuba kufike ixesha lokoma. Kwiindawo ezifumana iimvula zasehlotyeni, ungatyala 

entwasa-hlobo nasekuqaleni kwehlobo. 

 

 

Kwicandelo lemizi-mveliso kunye namashishini 

 

 Qonda  amanzi  afunwa ngumbutho,  sisakhiwo sakho okanye enkqubo nganye kwimveliso. 

 Qasha umntu ozakujongana nokusetyenziswa kwamanzi nozakukwazi ukuphawula izinto 

ezinegalelo ukuze wakhele phezu kwanezo  zilenza buthathaka ukuze uzilungiswe. 



 Qinisekisa ukuba abantu bayazi ngendlela yokubika izinto ezinokwenza uphulukwane namanzi 

amaninzi ezenziwa kukuvuza okanye ukonakala kwemibhobho yamanzi okanye yokunkcenkceshela. 

 Khuthaza abasebenzi  bazibike iimpompo ezichizayo kwanezindlu zangasese ezivuzayo. 

 Nciphise amathuba okuvuza ngokuthi uzivale ngokungaqinanga iimpompo kwaye ubalungise 

noomatshini bokucoca wakuphawula ukuba bayavuza. 

 

 

Ezinguqu zilula zingakunceda wonge malunga nomyinge we-10 ekhulwini kwintlawulo yakho yamanzi 

ngonyaka, ungakhange ube wenza notshintsho olukhulu  kwindlela ophila ngayo. Bafundise abantwana 

bakho ngeendlela ezilula zokongiwa kwamanzi phakathi nekhaya futhi ukhuthaze nabo usebenza nabo 

ukuba baqalise ukonga amanzi emsebenzini. 

 


